
Walter von Stein und seine Ehefrau Agnes verkaufen mit Zustimmung des
Grafen Ludwig von Oettingen dem Kloster Zimmern Giiter in
Sechtenhausen.

Ohne Ortsangabe, 1284. Juli 10.

In nomine domini. Amen. Ego Waltherus de Lapide et Agnes uxor eiusdem
confitemur recognoscimus et notum esse volumus presentium inspectoribus
universis, quod nos infrascripta bona, duo scilicet predia sita in Sehtenhusen,
quorum unum colit colonus dictus Roder, aliud vero colonus dictus Comes,
nec non unam aream sitam ibidem, singulis annis solventia quatuor libras
Hallensium ad estimationem vulgarem reddituum dictorum herrengtlte ac
redditus unius malderi avene de iure villano, quod vulgo dicitur dorfreht,
solvendos ibidem, que quidem bona omnia et singula proprietatis titulo per-
tinebant michi Agneti et pueris meis, qui domini nostri viri nobilis domini
Ludewici comitis de Otingen sumus homines proprii et fideles, dilectis in Chri-
sto abbatisse et conventui monasterii sancte crucis in Cymbern cum omnibus
iuribus et pertinentiis eorundem bonorum pro triginta tribus libris Hallensi-
um et dimidia pecunie nobis numerate tradite et solute de consensu predicti
domini nostri comitis et per manum ipsius vendidimus pleno iure perpetuo
proprietatis titulo possidenda et promittimus abbatisse et conventui predictis
in contractu venditionis huiusmodi de vitio et evictione cavere sub ypotheca
rerum nostrarum et nichilominus de hoc eisdem fideiussorem damus Bru-
nonem quondam advocatum de Balderen, exceptioni pecunie non numerate
non tradite non solute renuntiantes et pactum ipsis emptoribus facientes de
amplius non petendo. Nos vero Ludewicus comes antedictus confitemur ven-
ditionem hanc de nostro consensu et per manum nostram, ut premittitur,
esse factam et ad rogatum contrahentium presens instrumentum exinde con-
fectum nostri sigilli robore in facti testimonium voluimus conmuniri. Testes
huius rei sunt: dominus Cunradus decanus de Bophingen, Eberhardus de
Gruwenberc, Waltherus senior de Lapide! et quam plures alii fide digni.

Actum anno domini MCCLXXX quarto, VI. idus Julii.

Nach dem Original.

Mit Tinte liniert. Bruchstiick des Siegels des Grafen Ludwig von Oettingen vor-
handen, vgl. die Siegelbeschreibungen zu den Urkunden Nr. 1708, Nr. 1715 und Nr.
1828 (WUB, Bd. VI, S. 111, S. 119 und S. 223).

1Schenkenstein.

